Gwahanol grwpiau oedran
Mae llawer o sefydliadau twristiaeth yn gwybod bod anghenion eu cwsmeriaid yn amrywio yn ôl eu hoedran.
Nid yw bob amser yn hawdd grwpio cwsmeriaid sefydliadau twristiaeth. Fodd bynnag, mae’r rhestr isod yn rhoi syniad o’r gwahanol grwpiau oedran, sef:

· Babanod
· Plant bach
· Plant ifanc
· [bookmark: _GoBack]Plant hŷn/arddegau cynnar
· Arddegau hŷn
· Oedolion ifanc
· Oedolion canol oed
· Oedolion hŷn 

Gweithgaredd
Ceir isod ddisgrifiadau cyffredinol o’r gweithgareddau twristiaeth y gallai pobl mewn grwpiau oedran gwahanol fod yn cymryd rhan ynddynt. Rhowch gynnig ar baru’r disgrifiad â’r grŵp oedran uchod.                              


Efallai hyd at ddeg oed, ac yn fwy annibynnol ac yn gallu, er enghraifft, mwynhau rhai o’r reidiau mewn parc hamdden, naill ai ar eu pen eu hunain neu gydag oedolion. Mae rhai atyniadau, fel atyniadau fferm a rhai sŵau, yn darparu’n benodol ar gyfer plant ieuengach.                             

Fel y rhai hŷn yn yr arddegau, byddant gan mwyaf yn annibynnol ar eu rhieni. Mae’r reidiau mwyaf eithafol mewn parciau hamdden yn cael eu dylunio gydag oedolion ifanc mewn golwg. Efallai hefyd y bydd y grŵp oedran hwn am archwilio’r gwyliau pecyn a’r bywyd nos sy’n boblogaidd mewn rhai lleoedd gwyliau Mediteranaidd.                       

Mae angen cyfleusterau i rieni babanod er mwyn sicrhau eu hiechyd a’u diogelwch. Mae’r rhain yn cynnwys cyfleusterau newid clwt, crudiau a chadeiriau uchel mewn gwestai a chyfleusterau i logi cadeiriau gwthio mewn atyniadau.

Gallant fod yn weithgar o hyd tan ddiwedd eu 70au neu ddechrau eu 80au a gallant deithio’n helaeth o hyd. Efallai byddant yn teithio gyda’u plant a/neu wyrion ac yn cymryd rhan mewn amrywiaeth o weithgareddau. Mae’n ddigon posibl y byddant yn teithio y tu allan i’r tymor gwyliau er mwyn mwynhau prisiau gostyngedig neu i ddianc rhag tywydd gaeafol y DU.

Byddant yn ymgymryd â gweithgareddau twristiaeth naill ai gyda’u plant neu fel pâr. Efallai byddant am fwynhau’r un mathau o wyliau ag a gawsant gyda’u rhieni eu hunain a byddant yn disgwyl i sefydliadau twristiaeth fodloni eu hanghenion hwy yn ogystal ag anghenion eu plant.

Yn enwedig y rheini sy’n 18 a hŷn, byddant yn gallu archebu eu gwestai a’u gwyliau eu hunain, a theithio’n annibynnol ar eu rhieni. Byddant yn gallu gwneud mwy o ddewisiadau am weithgareddau twristiaeth.

Efallai bydd angen cyfleusterau newid clwt o hyd, ond maent yn ddigon hen i gymryd rhan mewn mwy o weithgareddau. Efallai bydd pyllau tywod, siglenni a llithrennau’n cael eu darparu ac mae cwmnïau hedfan yn cyflenwi gwregysau diogelwch arbennig i blant dwy oed a hŷn (y mae gofyn talu fel arfer am eu sedd mewn awyren).

Byddant yn disgwyl neu’n debygol o ddymuno cael tro ar reidiau ‘gwyllt’ parciau hamdden ac efallai  y gallant gael mwy o annibyniaeth mewn gwesty neu le gwyliau.

